
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
বাংলা শব্দতত্ত্ব 8 OAS)
থিওরি-র অনেকগুলি প্রতিশব্দ চলিয়াছে। লেখক মহাশয় তাহার মধ্যে হইতে ক্ৰমবিকাশতত্ত্ব বাছিয়া লইয়াছেন। পূজ্যপাদ দ্বিজেন্দ্রনাথ ঠাকুর মহাশয় এরূপ স্থলে অভিব্যক্তিবাদ শব্দ ব্যবহার করেন। অভিব্যক্তি শব্দটি সংক্ষিপ্ত ; ক্রমে ব্যক্ত হইবার দিকে অভিমুখভােব অভি উপসৰ্গযোগে সুস্পষ্ট ; এবং শব্দটিকে অভিব্যক্ত বলিয়া বিশেষণে পরিণত করা সহজ। তা ছাড়া ব্যক্ত হওয়া শব্দটির মধ্যে ভালোমন্দ উন্নতি-অবনতির কোনো বিচার নাই ; বিকাশ শব্দের মধ্যে একটি উৎকর্ষ অর্থের আভাস আছে। লেখক মহাশয় natural selection-কে বাংলায় নৈসৰ্গিক মনোনয়ন বলিয়াছেন। এই সিলেকশন শব্দের চলিত বাংলা বাছাই করা”। বাছাই কাৰ্য যন্ত্ৰযোগেও হইতে পারে; বলিতে পারি চা-বাছাই করিবার যন্ত্র, কিন্তু চা মনোনীত করিবার যন্ত্র বলিতে পারি না। মন শব্দের সম্পর্কে মনোনয়ন কথাটার মধ্যে ইচ্ছা-অভিরুচির ভাব আসে। কিন্তু প্ৰাকৃতিক সিলেকশন যন্ত্রবৎ নিয়মের কার্য, তাহার মধ্যে ইচ্ছার অভাবনীয় লীলা নাই। অতএব বাছাই শব্দ এখানে সংগত। বাংলায় বাছাই শব্দের সাধু প্রয়োগ নির্বাচন। নৈসৰ্গিক নির্বাচন শব্দে কোনো আপত্তির কারণ আছে কি না জানিতে ইচ্ছুক আছি। Fossil শব্দের সংক্ষেপে শিলাবিকার’ বলিলে কিরূপ হয়? * Fossilized শব্দকে বাংলায় শিলাবিকৃত অথবা শিলীভুত বলা যাইতে পারে।*
Cobr
KO)
'চরিত্র নীতি” প্রবন্ধটির লেখক শ্ৰীযুক্ত খগেন্দ্রনাথ মিত্র।. ইংরেজি ethics শব্দকে তিনি বাংলায়
চরিত্রুনীতি নাম দিয়াছেন। অনেকে ইহাকে নীতি ও নীতিশাস্ত্ৰ বলেন- সেটাকে লেখক পরিত্যাগ
করিয়া ভালোই করিয়াছেন ; কারণ নীতি শব্দের অর্থ সকল সময় ধর্মানুকুল নহে।
প্রহরিষ্যন প্ৰিয়ং ব্রুয়াৎ প্ৰহৃত্যাপি প্রিয়োত্তরম। অপিচাস্য শিরশিহুত্ত্বা রুদ্যাৎ শোচেৎ তথাপি চ৷ ৷
মারিয়া কহিবে আরো। মাথাটা কাটিয়া কঁদিয়া উঠিবে
ইহাও এক শ্রেণীর নীতি, কিন্তু এথিকস নহে। সংস্কৃত ভাষায় ধর্ম বলিতে মুখ্যত এথিকস
বুঝায়, কিন্তু ধর্মের মধ্যে আরো অনেক গৌণ পদার্থ আছে। মৌনী হইয়া ভোজন করিবে, ইহা ব্রাহ্মণের ধর্ম হইতে পারে। কিন্তু ইহা এথিকস নহে। অতএব চরিত্ৰনীতি শব্দটি উপযুক্ত হইয়াছে, কিন্তু ইহাকে আর-একটু সংহত করিয়া চরিত্র’ বলিলে ব্যবহারের পক্ষে সুবিধাজনক হয়। চরিত্রনীতিশিক্ষা, চরিত্ৰনীতিবোধ, চরিত্রনৈতিক উন্নতি অপেক্ষা চরিত্রশিক্ষা’, ‘চরিত্ৰবোধ’, 'চারিত্রোন্নতি’ আমাদের কাছে সংগত বোধ হয়।...আর-একটি কথা জিজ্ঞাস্য, metaphysics শব্দের বাংলা কি ‘তত্ত্ববিদ্যা” নহে। “
১ দ্রষ্টব্য ; প্রতিশব্দ-প্রসঙ্গ” ৫ ২ মাসিক সাহিত্য সমালোচনা, বঙ্গদর্শন, বৈশাখ ১৩০৮, পৃ. ৬২-৬৩ ৩ সাহিত্যপ্রসঙ্গ, বঙ্গদর্শন, বৈশাখ ১৩০৮, পৃ. ৬৩ ? ' '

		 এই পাতা শেষ সম্পাদিত হয়েছে ০৯:৫০টার সময়, ২৩ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

